
Cyflwyniad 

Mae’r adroddiad hwn yn amlygu rhai o’r rhwystrau a wynebwyd, a chanllawiau a 
thystiolaeth i wella cydweithio aml-asiantaeth, gan gynnwys enghreifftiau o 
gydweithio aml-asiantaeth o bob cwr o’r DU. Mae’r adroddiad hefyd yn edrych ar 
gyfathrebu o ran cydweithio, gan edrych ar ffyrdd o wella cyfathrebu. 

Fe chwiliwyd nifer o ffynonellau gan gynnwys Gofal Cymdeithasol Cymru, Canolfan i 
Blant a Theuluoedd What Works, SCIE, Google a Scopus. Defnyddiodd y chwiliadau 
a gynhaliwyd yn Scopus y strategaethau chwilio canlynol. 

aml-asiantaeth wedi’i gyfyngu i: 2019-2024 
cyfathrebiad NEU cyfathrebu A cydweithrediadol NEU cydweithrediad NEU 
cydweithredu NEU cydweithio NEU aml-asiantaeth NEU aml-asiantaethau NEU aml-
ddisgyblaeth NEU cyd-gynhyrchu A "gofal cymdeithasol" NEU "gwaith 
cymdeithasol*" wedi’i gyfyngu i: 2019-2024 

Ymwadiad: Mae’r grynodeb hon yn cynnwys llenyddiaeth berthnasol a 
ganfuwyd o’r chwiliadau uchod, nid yw’n rhestr gyflawn, mae’n cyflwyno 
canfyddiadau allweddol ac nid argymhellion ar gyfer ymarfer. 

Rhwystrau i gydweithio aml-asiantaethol 
Mae cyhoeddiad gan Lywodraeth yr Alban a phrosiectau cydweithredol amrywiol yn 
amlygu’r rhwystrau a all atal cydweithio effeithiol1. Mae astudiaeth yn edrych ar 
niwed y tu allan i’r teulu yn amlygu’r methiannau mewn trefniadau aml-asiantaeth2. 
Mae erthyglau ac astudiaethau achos amrywiol hefyd yn amlygu rhwystrau i 
gydweithio. 

Ymhlith y rhwystrau allweddol i gydweithio mae: 

• Cyllid tymor byr – gan arwain at amodau gwaith ansefydlog, trosiant staff 
uchel a cholli gwybodaeth / arbenigedd 1 

• Cyllid anhyblyg – diffyg hyblygrwydd i ymateb i angen, cymhleth ac yn cymryd 
llawer o amser, yn rhy fiwrocrataidd 1 

• Lleihad mewn cyllid / adnoddau cyfyngedig1,3 
• Asiantaethau mewn cystadleuaeth neu gamosod rolau 2 
• Cyllid – cyfyngu ar wariant a monitro gwariant yn ddwys1 
• Diffyg ymddiriedaeth – ddim yn ymddiried mewn asiantaethau eraill, 

cwestiynu eu cymhwysedd 1,4 
• Dealltwriaeth anfoddhaol o ddyletswyddau a heriau ei gilydd 1 
• Anghydbwysedd o ran pŵer – ddim yn teimlo fel partneriaid cyfartal, gan hyd 

yn oed gael eu cau allan 1,4,5 
• Diffyg cyfathrebu agored ac onest 1,6 
• Amser i ddatblygu perthnasoedd llawn ymddiriedaeth ac i gynllunio – trosiant 

staff 1,3,6,7 
• Angen mwy o ymgysylltu a grymuso cymunedau a’r trydydd sector 1 
• Caffael a phrosesau adnoddau 1,8 
• Systemau TG gwahanol / cofnodion personol 8 
• Llywodraethu gwybodaeth a rhannu gwybodaeth 8 
• Mae sefydliadau wedi eu trefnu’n wahanol, mae ganddynt brosesau gwahanol 

a dulliau gweithio gwahanol 6 
• Mae’n anodd cael dealltwriaeth / gweledigaeth a rennir4,6 
• Peidio â chynnwys yr holl bartneriaid mewn cyfarfodydd a’r broses o wneud 

penderfyniadau 4 
• Ymagwedd anghydlynol, dim ymagwedd a gytunwyd ar y cyd 4 

Pa ffactorau sy’n gwneud cydweithio yn 
llwyddiannus? 
Fe nododd adolygiad tystiolaeth o 75 o astudiaethau yn ymwneud â gweithio aml-
asiantaeth gyda phlant mewn gofal gan Ganolfan Polisi Cyhoeddus Cymru ffactorau 
cyffredin sy’n helpu i sicrhau cydweithio effeithiol5. Fe nododd Fframwaith 
Cymwyseddau Gofal Integredig y DU y rhinweddau allweddol sydd eu hangen i 
gydweithio9. Mae astudiaeth yn edrych ar niwed y tu allan i’r teulu yn amlygu’r 
methiannau o ran trefniadau aml-asiantaeth2. Mae nifer o erthyglau ac astudiaethau 
achos hefyd yn darparu cyfraniadau yn ymwneud â’r hyn sydd wedi gwneud 
cydweithio’n llwyddiannus.  

Mae ffactorau ar gyfer cydweithio llwyddiannus yn cynnwys: 

• Bod â gweithiwr allweddol neu arweinydd tîm - unigolyn dynodedig sy’n 
gweithredu fel cyswllt rhwng yr asiantaethau gwahanol a sy’n gyfeiriadol pan 
fo angen 5,10,11 

• Rhannu gwybodaeth - lle gall gweithwyr gael at wybodaeth yn hawdd 5,7 
• Hyfforddiant ar y cyd5,12 
• Cydleoli – gweithio gyda’i gilydd yn ddyddiol neu gyfarfod yn rheolaidd, i 

feithrin perthnasoedd ac ymddiriedaeth, a rhannu syniadau / gwybodaeth 
1,3,7,9,12–15 

• Mannau diogel i gyfrannu, cael eich clywed, gwrando a gwerthfawrogi 
mewnbwn eich gilydd 15 

• Cyllid ar y cyd / cyllidebau cyfun 5 
• Grymuso rhieni / gofalwyr  – eu cynnwys mewn trafodaethau a’r broses o 

wneud penderfyniadau, gyda phroses o gylchdroi cadeirydd i dorri unrhyw 
anghydbwysedd grym  5,10 

• Eglurder dros amcanion / camau gweithredu, diben a gweledigaeth a rennir 1–

3,10–12,14,15 
• Dealltwriaeth o gyfrifoldebau pob unigolyn ac atebolrwydd drostynt 5,7,9,14 
• Deall y sgiliau / cyfraniadau mae pob asiantaeth / unigolyn yn eu cyflwyno 

91,013 
• Arweinyddiaeth gref sydd wedi ymrwymo i’r weledigaeth 5 
• Rhannu grym rhwng asiantaethau, gwneud penderfyniadau ar y cyd a phob 

tîm asiantaeth yn cael eu hystyried yn gyfartal a bod ganddynt gynrychiolydd 
3,5,15 

• Iaith, prosesau a dealltwriaeth a rennir 5 

• Asesu anghenion a mapio cefnogaeth – hyder cynyddol i gyfeirio  16 
• Rheoli prosiect yn gryf i yrru cydweithio a momentwm 7,13 
• Gallu addasu a hyblygrwydd i alluogi newid 7 
• Gwreiddio gwerthuso effaith gan ddefnyddio canlyniadau mesuradwy 7,10 
• Creu modelau amlwg o gyflawni cydweithio y gellir ei gynyddu neu ei gopïo 

mewn mannau eraill 7 
• Sefydlu cysylltiadau, penderfyniadau a rennir, torri rhwystrau ac osgoi dyblygu 

9 
• Dathlu llwyddiant canlyniadau’r tîm gofal aml-asiantaeth  9 
• Amser pwrpasol 13 
• Bod yn agored a goddefgarwch yn ymwneud â ‘pheidio â gwybod’ 2 
• Deall manteision / canlyniadau posibl gweithio aml-asiantaeth 2,14 
• Cyfnod myfyrio i’r tîm, gwella cyfathrebu a chryfhau trafodaeth adeiladol 

rhwng aelodau 10 
• Rheoli gwrthdaro, bod yn agored a chwilfrydig 15 
• Cytuno ar ddulliau penodol o asesu, monitro a gwerthuso cynnydd cynlluniau 

aml-asiantaeth  11 
• Cyfathrebu clir ar draws y sefydliadau partneriaeth 11 

Mae’r Sefydliad Gofal Cymdeithasol er Rhagoriaeth hefyd yn cynnwys dolenni i 
wybodaeth ar alluogwyr amrywiol i ofal integredig fel arweinyddiaeth system, 
ymagweddau seiliedig ar asedau ac ymagweddau’n ymwneud â’r boblogaeth. Hefyd 
mae yna ddolenni i weithgareddau i helpu i gyflawni gofal integredig gan gynnwys; 
asesiadau o anghenion a chynllunio gofal ar y cyd, gwasanaethau integredig wedi eu 
lleoli yn y gymuned ayb.10 

Mae’r System Ddysgu Dynol yn ymagwedd sy’n ymgorffori cydweithio ac mae eu 
canllaw yn egluro sut i weithredu’r dull hwn o weithio, gan roi manylion ar bob cam 
sydd ei angen a phethau y dylid eu hystyried ar bob cam. Dyma’r camau yn gryno: 

• Cam I: Deall y system  – egluro’r diben, actorion yn y system, meithrin 
ymddiriedaeth, nodi’r ffactorau sydd ynghlwm â hyn, meithrin gwybodaeth a 
dealltwriaeth a rennir. 

• Cam II: Cyd-ddylunio archwiliadau - mathau o archwiliadau, sefydlu 
cwestiynau i’r ymchwiliad, dylunio camau gweithredu mewn ymateb, dylunio 
dulliau ar gyfer casglu data / dadansoddi a chreu amgylcheddau sy’n galluogi. 

• Cam III: Cynnal arbrofion - amddiffyn arbrawf rhag ‘busnes fel arfer’, dysgu o’r 
system, ailadrodd a dysgu. 

• Cam IV: Gwreiddio / dylanwadu – gwreiddio newidiadau, dylanwadu ar 
gylchoedd eraill a pharhau gyda chylchoedd dysgu. 

• Cam V: Stiwardiaeth system – rheoli a llywodraethu’r cylch dysgu.17 

Enghreifftiau o gydweithio aml-asiantaeth 
Astudiaeth yn edrych ar ymagwedd aml-asiantaeth tuag at leihau cyfraddau o ddiffyg 
presenoldeb yn yr ysgol ar sail emosiwn, gan ddefnyddio’r model Ymchwil a 
Datblygu mewn Sefydliadau i strwythuro’r broses ymchwil gweithredu, sy’n cynnwys 
cylchoedd o weithredu a myfyrio.3  

Fe wnaed astudiaeth ansoddol a ymchwiliodd i brofiadau’r heddlu a gweithwyr 
cymdeithasol ar hyd a lled yr Alban a weithiodd yn agos gyda Phlant sy’n Derbyn 
Gofal a gyda’i gilydd mewn capasiti rhyng-astiantaethol.4 

Fe archwiliodd menter o gydweithio rhwng y GIG a’r trydydd sector, i wella 
darpariaeth y gwasanaeth iechyd meddwl mewn argyfwng ar gyfer pobl ifanc ym 
Manceinion Fwyaf, y manteision a heriau’r cydweithio ac mae’n awgrymu sut y 
gallai’r cydweithio rhwng y GIG a’r trydydd sector gael ei wella ar gyfer prosiectau yn 
y dyfodol.6 

Mae yna gasgliad o astudiaethau achos ar y cyd o’r sector ôl 16 oed yng Nghymru.7  

Prosiect peilot aml-asiantaeth yn Llundain gyda phobl ifanc yn trosglwyddo o 
CAHMS i wasanaethau oedolion, roedd yn mynd ati i ddylunio a darparu grŵp yn 
defnyddio dull Therapi Ymddygiad Dialectig ar gyfer pobl ifanc 16-24 oed a oedd ag 
anawsterau rheoli emosiwn ac nad ydynt yn bodloni’r meini prawf ar gyfer 
gwasanaethau iechyd meddwl cyffredinol. Maent yn gosod cytundebau lefel 
gwasanaeth a disgwyliadau ar y dechrau, gan gyfarfod mewn gwahanol leoliadau a 
nodi gwerthoedd a rennir.8 

Fe greodd Cilgwri raglen hyfforddi aml-asiantaeth a gwella gweithio mewn 
partneriaeth i helpu gweithwyr proffesiynol gefnogi rhieni mewn perthnasoedd 
trallodus yn gyfrinachol. Cynhaliwyd gweithdy aml-asiantaeth i godi ymwybyddiaeth 
ar gyfer uwch arweinwyr a rheolwyr ar draws y sector plant a theuluoedd i ysgogi 
ymrwymiad i ddatblygu’r gweithlu a hyfforddi. Darparwyd hyfforddiant yn yr ystafell 
ddosbarth i weithwyr proffesiynol o’r sector gwirfoddol a chymunedol, addysg, iechyd 
a gwasanaethau plant awdurdod lleol ac i swyddogion cymorth cymunedol yr heddlu 
a benodwyd ar gyfer cymorth cynnar. Penodwyd Rheolwr Partneriaeth 
Gwasanaethau Plant a sefydlwyd grŵp llywio lleihau gwrthdaro rhwng rhieni.11 

Sefydlodd Hartlepool bartneriaeth leol i gynyddu capasiti’r gweithlu ymarferwyr 
cymorth cynnar i fynd i’r afael ag ansawdd y berthynas rhwng rhieni.12 

Astudiaeth achos Gweithgor Lleihau Gwrthdaro Rhwng Rhieni Dwyrain Canolbarth 
Lloegr. Roedd y prosiect yn cynnwys tri phrif weithgaredd, asesiad o anghenion, 
ymyrraeth a mapio cymorth, a chreu theori newid.  Roedd gan y grŵp hwn berthynas 
waith gref eisoes gan eu bod yn gweithio’n rheolaidd ar brosiectau ar y cyd.13 

Fe weithiodd Ymddiriedolaeth Plant Birmingham gyda phartneriaid lleol i gasglu 
data, cwblhau asesiad o anghenion y boblogaeth a mapio gwasanaethau presennol. 
Fe ddefnyddiwyd y wybodaeth ganddynt i nodi bylchau yn eu darpariaeth 
bresennol.16 

Roedd ‘stori Andy’ yn astudiaeth achos am ddyn a oedd yn ddigartref, yn ddioddefwr 
camdriniaeth ariannol a gyda’i iechyd yn wael. Fe weithiodd tîm o bobl o sefydliadau 
amrywiol i gefnogi Andy. Aethant ati i nodi ei anghenion a’r hyn roedd yn ei hoffi / 
nad oedd yn ei hoffi er mwyn helpu i fodloni ei anghenion a adolygwyd yn 
rheolaidd.18 

Roedd gweithio aml-asiantaeth ar y cyd yn cefnogi datblygu a chyflawni’r rhaglen 
Gwên am Byth i gefnogi hylendid a gofal y geg i bobl hŷn sy’n byw mewn cartrefi 
gofal. Fodd bynnag manylion cyfyngedig a ddarparwyd ar sut maent yn gweithio ar y 
cyd.19 

Mae gwasanaeth iechyd meddwl a niwroddatblygiadol digidol yn honni fod gweithio 
ar-lein wedi helpu i hwyluso cydweithio aml-asiantaeth yn yr astudiaeth hon.20 

Ymgysylltodd Sefton gyda budd-ddeiliaid i ddatblygu fframwaith canlyniadau lleol ar 
gyfer lleihau gwrthdaro rhwng rhieni, cynnal gweithdai i drafod, datblygu a chytuno ar 
y canlyniadau ar gyfer y fframwaith.21 

Mapiodd Walsall y gweithlu lleol a oedd yn ymwneud â lleihau gwrthdaro rhwng 
rhieni i asesu lefelau sgiliau’r gweithlu ac effaith y cynnig hyfforddi presennol, fel cam 
un prosiect pedwar cam i werthuso lleihau gwrthdaro rhwng rhieni.22 

Mae yna astudiaethau achos niferus yn defnyddio’r ymagwedd Systemau Dysgu 
Dynol ar gael ar eu gwefan. Mae’r Systemau Dysgu Dynol yn canolbwyntio ar ffurfio 
perthnasoedd dynol effeithiol, cydweithio a dysgu ac esblygu’n barhaus.23  

Cyfathrebu wrth gydweithio 
Fe nododd adolygiad cwmpasu fod cydweithio proffesiynol effeithiol yn dibynnu ar 
gyfathrebu rheolaidd, effeithiol a pharhaus. Dylai cyfathrebu: 

• Ddefnyddio iaith gadarnhaol sy’n seiliedig ar gryfder  
• Osgoi jargon sy’n ymwneud yn benodol â disgyblaeth  
• Meddwl agored a pharch ar y cyd  
• Rhannu gwybodaeth     
• Gall rhwydweithiau rhithiol / adnoddau teleiechyd hybu cydweithio 24 

Astudiaeth achos yn ymwneud â gwella menter gofal integredig presennol yn yr 
Iseldiroedd gan ddefnyddio ymagwedd gyfranogol i wella cydweithio rhwng 
gweithwyr proffesiynol iechyd a chymdeithasol ymhellach. Roedd gweithgareddau 
gwella yn cynnwys cyfarfodydd rhyngbroffesiynol yn canolbwyntio ar fyfyrio a dysgu 
ar y cyd ac ymweliadau â’r gweithle. Yn ôl gweithwyr proffesiynol a gymrodd ran, fe 
wellodd y gweithgareddau gwella eu cyfathrebu a chydweithio drwy sefydlu 
dealltwriaeth ac ymddiriedaeth ar y cyd. Roedd ffactorau galluogi yn cynnwys y 
lleoliad diogel ac anffurfiol lle cynhaliwyd y cyfarfodydd a’r perthnasoedd personol a 
ddatblygwyd yn ystod y prosiect. Roedd y diwylliannau a diddordebau sefydliadol 
gwahanol a’r diffyg perchnogaeth ac atebolrwydd ymhlith rheolwyr yn atal y broses 
wella, tra roedd materion fel prinder staff, cyfyngiadau amser a rheoliadau 
preifatrwydd yn ei gwneud yn anodd i weithredu gwelliannau ar raddfa fwy.25 

Amlygodd un astudiaeth yr agweddau cadarnhaol mae gweithwyr cymdeithasol yn 
eu cyflwyno i’r tîm cydweithio, un o’r rhain oedd cyfathrebu gweithredol. Nodwyd fod 
cyfathrebu gweithredol yn cynnwys tair rhinwedd wahanol: 

• Meithrin perthnasoedd – gallu ymddiried ynddynt, bod yn ddibynadwy, 
hygyrch a gweladwy 

• Cadw gwybodaeth – nid dim ond cofnod copi caled, mae hefyd yn 
gyfathrebiad anffurfiol. 

• Llenwi bylchau gofal – symud tasgau / rolau i lenwi bylchau, gwybod beth yw 
rolau / sgiliau’r tîm. 

Mae’r rhinweddau hyn yn amlygu agweddau o gyfathrebu sy’n ddefnyddiol ar gyfer 
cydweithio.26  

Nododd adolygiad cwmpasu gyfathrebu fel maes blaenoriaeth wrth weithredu 
systemau gofal integredig. Nododd yr adroddiad rwystrau cyffredin o ran cyfathrebu 
gan gynnwys ffactorau systemig (strwythur tameidiog o lwybrau gofal a 
pherthnasoedd tameidiog o fewn llwybrau gofal) a materion technolegol (adnoddau 
cyfathrebu TG annigonol neu anhygyrch). Mae hyrwyddo cyfathrebu yn cynnwys 
ymdrechion ymwybodol i feithrin perthnasoedd cryf a llawn ymddiriedaeth rhwng 
budd-ddeiliaid, gan annog cyfranogiad y defnyddiwr gwasanaeth o ran dylunio 
modelau gofal a hunan-ofal, mwy o gyfranogiad staff gyda chymunedau defnyddwyr 
gwasanaeth ac adnoddau TG effeithlon sydd ar gael yn helaeth a sy’n benodol i 
ymgynghori â defnyddwyr gwasanaeth, trosglwyddo defnyddwyr gwasanaeth yn 
ddiogel a gweithgareddau tîm gofal cyffredinol.27 

Edrychodd tîm gofal sylfaenol yng Nghanada ar weithredu Model Meithrin 
Perthnasoedd ar y Cyd Rhyngbroffesiynol (adnodd ar gyfer deall y camau o ran 
datblygu meithrin perthnasoedd y tîm rhyngbroffesiynol). Mae’r canlyniadau’n 
disgrifio sut y datblygodd y tîm berthnasoedd rhyngbroffesiynol mewn tri o bedwar 
cam y model: chwilio am gymorth, cyd-fynd a meithrin dwyochredd. Fodd bynnag, 
nodwyd nad oedd cyd-leoli yn gam ond yn gyd-destun lle roedd meithrin 
perthnasoedd ar y cyd yn digwydd.28 

Edrychodd astudiaeth arall a oedd yn defnyddio’r model cydweithio rhyngbroffesiynol 
ar gydweithio rhyngbroffesiynol rhwng sefydliadau gwaith cymdeithasol, ariannol a 
gwasanaeth cyflogaeth yn yr Iseldiroedd. Yr agweddau a nodwyd fel rhai a oedd o 
fudd i gyfathrebu oedd cyfathrebu’n agored, dod i adnabod ei gilydd a chyfarfodydd 
ar y cyd. Nodwyd fod cael cydlynydd hefyd o fudd i gydweithio.29 

Archwiliodd astudiaeth o Sweden brofiadau clinigwyr cleifion allanol seiciatrig o 
gyfathrebu rhyngbroffesiynol a nodwyd elfennau pwysig yn ymwneud â chyfathrebu 
da. Roedd yr elfennau’n ymwneud â chyfathrebu da yn cynnwys: 

• Ffurfio neges a chael adborth i gadarnhau dealltwriaeth 
• Amrywiaeth o ddulliau cyfathrebu (sgyrsiau, cyfarfodydd tîm, cynadleddau, 

platfformau digidol) 
• Addasu cyfathrebu yn dibynnu ar y derbynnydd, er enghraifft wedi ei 

symleiddio ar gyfer y rhai hynny sy’n wynebu cyfyngiadau amser 
• Gosod negeseuon atgoffa er mwyn rhannu gwybodaeth ar gyfnodau priodol 
• Deall diben y cyfathrebu a bod yn barod ar gyfer y rhyngweithio 
• Gwerthfawrogi cyfleoedd ar gyfer cyfathrebu (drysau agored) 

• Bod â chymuned waith gydag ymddiriedaeth ar y cyd, bod yn agored pan 
ofynnir cwestiynau, rhannu mewnwelediadau a chynnig cymorth. 

• Synnwyr o gymuned a chyfrifoldeb ar y cyd yn ymwneud â gofal sy’n 
canolbwyntio ar y claf 

• Ystyriwyd fod pawb yr un mor bwysig â’i gilydd o ran eu cyfathrebu 
• Agosrwydd corfforol yn y gweithle 30 

Gofal Cymdeithasol Cymru - rhaglen sgiliau cyfathrebu ar y cyd 

Mae’r rhaglen hyfforddi yn datblygu sgiliau a galluoedd y gweithle i gyflawni ymarfer 
seiliedig ar gryfderau sy’n canolbwyntio ar ganlyniadau. Mae’r hyfforddiant hefyd yn 
ystyried y goblygiadau sefydliadol ehangach ac ymarferoldeb gwreiddio’r dull hwn o 
weithio gan fod angen ymagwedd system gyfan.31  

Mae’r hyfforddiant yn cynnwys: 

• Theorïau yn ymwneud ag ymddygiad dynol sy’n llywio ymatebion effeithiol 
• Egwyddorion sy’n sail i’n hymatebion proffesiynol 
• Sgiliau a strategaethau gall ymarferwyr eu defnyddio i ymgysylltu gyda phobl 

ar adegau o heriau a straen 
• Sut all systemau sefydliadol gefnogi ymarfer effeithiol31 

